
ЕСТАЕВА Айжан Шайзадаевна,
№78 жалпы білім беретін мектебінің қазақ тілі мен әдебиеті пәні мұғалімі.
Түркістан облысы, Сарыағаш ауданы

PISA ТАПСЫРМАЛАРЫН ҚАЗАҚ ТІЛІ МЕН ӘДЕБИЕТ САБАҚТАРЫНА КІРІКТІРУ АРҚЫЛЫ ОҚУШЫЛАРДЫҢ ФУНКЦИОНАЛДЫҚ САУАТТЫЛЫҒЫН АРТТЫРУ
АВТОРЛЫҚ БАҒДАРЛАМА

Жаңартылған оқу бағдарламасы қазақ тілін функционалдық- коммуникативтік тұрғыдан оқытуға назар аударылып, төрт дағдыға (тыңдалым, оқылым, жазылым, айтылым) негізделген. Оқу бағдарламасында коммуникативтік әрекеттер мен дағдыларды жүзеге асыратын оқу мақсаттары ұсынылған. Оқу мақсаттары әр сынып деңгейіне сәйкес динамикалық даму бағытында жасалған. Бағдарлама «спиральді оқыту» тәсіліне негізделе құрылған. Әр сынып сайын оқу мақсаттары қарапайымнан күрделіге қарай өсіп, қайталанып отырады. Бағдарлама мазмұны әдебиет, тарих, биология, география, физика сияқты өзге пәндермен тығыз байланысты. Бағдарлама оқушылардың функционалдық сауаттылығын арттыруға, сыни тұрғыдан ойлау дағдысын дамытуға ықпал етеді. Оқу сaуaттылығы – оқушылaрдың жaзбa мәтіндерді түсінуі және қолдaнуы, мәтін бaрысындa ой-толғaуы, жaңa білім игерудегі әдіс- тәсілдерді қолдaнуы, әлеуметтік ортaғa бейімделуі.
Жеке тұлғаның одан әрі өз бетінше білім алуы мен дамуына қажетті негізгі құралдардың бірі оқу сауаттылығы болып табылады. Осы ұғым үш құрамдас бөліктерден тұрады. Ол адамның оқыту барысында оқығанын педагогикалық әрекеттің маңызды бағыты ретінде түсіну қабілеті. Пән мұғалімі жұмысының қолданбалы аспектісі білімгерді қойылған сұраққа толық жауап беру барысында мәтін ақпаратын пайдалануға үйретуі болып табылады. Және одан да маңызды нәрсе – оқушы белсенділігінің басты көрсеткіші ретінде ойлау қабілеті болып табылады. PISA тесті оқу сауаттылығы бағытындағы мектеп түлегінің алған білімі мен дағдыларын шынайы өмірлік жағдайларда табысты жүзеге асыруы үшін қажетті құзыреттіліктерді мектеп білімі сапасын бағалау саласындағы халықаралық сарапшылар тұрғысынан нақты айқындаған. PISA мәтіндерінің ерекшеліктері оларды баяндаудың шынайылығы (өмірден алынған мысалдар). Бұл орайда, зерттеудің осы бағыты бойынша тест сұрақтары ретінде көркем мәтіндер де қолданылады.
Бағдарлама мақсаты – оқушылардың жазбаша мәтіндерді ұғына оқу қабілеттілігін және оларға рефлексия жасай білу, олардың мазмұнын өз мақсаттарына қол жеткізу үшін қолдану, бiлiмдері мен дағдыларын қоғамның белсендi өмiріне араласуы үшiн дамыту қабілеттерін жетілдіру.
Міндеттері:
· Бір немесе бірнеше мәтіндерде берілген ақпараттармен бір уақытта жұмыс істей білу;
· Жазбаша ақпаратты түсіну;
· Мәтіннің негізгі идеясы мен құрылымын анықтау;
· Мәтіндегі лексиканың ерекшеліктерін түсіну;
· Сұрақтарды тұжырымдау және бағамдау;
· Мәтіннің түрлері мен стилін анықтау;
· Әртүрлі оқылым стратегияларын пайдалану;
· Түрлі ақпарат көздерінен қажетті ақпаратты алу;
· Мәтіндерге салыстырмалы талдау жасау;
· Мәтіндегі ақпаратты сыни тұрғыда бағалай білу.
PISA-да оқушылардың оқу сауаттылығын анықтауда ақпараттың маңынасын ашу және түсінік берудің үш негізгі параметрі бар. Олар: мәтін, жағдай (ситуация), сұрақ. Осы аталған параметрлердің құрылымы келесідей беріледі.
1. Әртүрлі тәсілдермен (кітаптар, парақшалар, ғаламтор-форумдар мен жаңалықтар лентасы), нысандармен (көркем әдебиет, ғылыми-көпшілік мәтіндер, ресми құжаттар, қоғамдық маңызы бар оқиғалар туралы ақпараттар, кестелер, графиктер, диаграммалар, карталар) берілген мәтін
2. Ахуал. PISA тест тапсырмалары 15 жастағы білім алушы өмірде кездестіре алатын шынайы жағдайдың шарттарын үлгілейді. Білім алушы оқығанын мазмұндамай, берілген мәтіннен ақпаратты іздеу және түсінік беру қабілетін көрсетуі тиіс.
3. Сұрақтар. PISA халықаралық зерттеуінде оқу сауаттылығы бағыты бойынша сұрақтардың мынандай түрлері қолданылады: ашық сұрақтар, жабық сұрақтар, екі типті сұрақтар..
4.Оқушылардың жоспарланған нәтижелерін бағалау жүйесі ағымдағы және аралық бақылау үшін әр түрлі күрделіліктегі әртүрлі деңгейдегі тапсырмаларды орындау түрінде жүреді.
Аптасына 1 сағ, жалпы 34 сағ.
Күнтізбелік-тақырыптық жоспарлау

	PISA тест тапсырмаларының құрылымы.

	Оқу сауаттылығы.
	1
	

	5
	Мәтін және мәтін типтері.
	1
	

	6
	Оқу сауаттылығы бойынша үлгілік тапсырмалар. Бақыт.
	1
	

	7
	Мәтіннің тақырыбы мен мазмұны туралы.
	1
	

	8
	Мәтіндегі негізгі ойды анықтап, соған сай мақалдар табу.
	1
	

	9
	Мәтін бойынша жуан, жіңішке сұрақтар қою
Мәтін бойынша сұхбат құру
	1
	

	10
	Мәтін бойынша проблемалық сұрақтар құрастыру

	Ақпаратты табу (Тұтас мәтінмен жұмыс)
	1
	

	14
	Ақпаратты табу (Тұтас емес және аралас мәтін)
	1
	

	15
	Ақпаратты табу (Тұтас емес және аралас мәтін)
	1
	

	16
	Мәтінді интерпретациялау (Тұтас және құрамдас мәтін)
	1

	Мәтінді интерпретациялау (Тұтас және құрамдас мәтін)
	1
	

	18
	Мәтінді интерпретациялау (Құрамдас мәтін)
	1
	

	19
	Мәтінді интерпретациялау (Құрамдас мәтін)
	1
	

	20
	Мәтіннің мазмұны немесе формасы бойынша рефлексия жасау және мәтінді бағалау (Тұтас мәтін)
	1
	

	21
	Мәтіннің мазмұны немесе формасы бойынша рефлексия жасау және мәтінді бағалау (Тұтас емес мәтін)
	1
	

	22

	1
	

	23
	Аралас мәтін.
	1
	

	24
	Аралас мәтін.
	1
	

	25
	Аралас мәтін.
	1
	

	26
	Дискретті мәтін
	1
	

	27
	Дискретті мәтін
	1
	

	28
	Жағдаят мәтін
	1
	

	29
	Ашық сұрақ, жабық сұрақ, екі типті сұрақтар
	1
	

	30
	Ашық сұрақ, жабық сұрақ, екі типті сұрақтар
	1
	

	31
	Ашық сұрақ, жабық сұрақ, екі типті сұрақтар
	1
	

	32
	Мәтінмен жұмыс
	1
	

	33
	Тест тасырмалары
	1
	

	34
	Оқу сауаттылығын дамытуға арналған тапсырмалар
	1
	

	Барлығы -34 сағ


PIZA тест тапсырмаларының құрылымы
«Оқу сауаттылығы» термині кең мағынада қарапайым оқу біліктілігін емес, мәліметтерді айқындай білу қабілетімен анықталады. Мектеп жасындағы балалардың тек оқу техникасын меңгеруі қазіргі таңда қабілеттілік болып есептелмейді. Оқу сауаттылығы туралы түсінік білім алушылардың әртүрлі форматтарда берілген мәтіндерді түсіне білуі, олардың мәні мен мазмұнын түсініп тұжырымдауы және білім алушылардың мектептен тыс уақыттарда, әртүрлі өмірлік жағдаяттарды шешуде оқығанын қолдана білу іс-әрекеттеріндегі қызметтерін бағалауға негізделген. Сөзімізді нақтылай түссек, оқу сауаттылығы
– жазба мәтіндерді түсіну, өз мақсатына жету үшін оның мазмұнын қолдану, қоғам өміріне белсенді қатысу үшін білімі мен мүмкіншіліктерін дамыту қабілеті.
PISA-да оқушылардың оқу сауаттылығын анықтауда ақпараттың маңынасын ашу және түсінік берудің үш негізгі параметрі бар. Олар: мәтін, жағдай (ситуация), сұрақ. Осы аталған параметрлердің құрылымы келесідей беріледі.
Бірінші – әртүрлі тәсілдермен (кітаптар, парақшалар, ғаламтор-форумдар мен жаңалықтар лентасы), нысандармен (көркем әдебиет, ғылыми-көпшілік мәтіндер, ресми құжаттар, қоғамдық маңызы бар оқиғалар туралы ақпараттар, кестелер, графиктер, диаграммалар, карталар) берілген мәтін.
PISA мәтіндерінің ерекшеліктері оларды баяндаудың шынайылығында, яғги өмірден алынған мысалдар болуында. PISA зерттеуінің оқу сауаттылығы бойынша құрастырылған тест тапсырмаларында мәтіннің 4 түрі кездеседі. Олар:
«тұтас мәтіндер», «дискретті мәтіндер» немесе «жадағай мәтіндер», «аралас мәтіндер», «құрамдас мәтіндер».
«Оқу сауаттылығында мәтіннің қомақты бірліктерін қамтыған көркемсөз мәтіндерінен тұратын “тұтас мәтіндер” болып табылады. Тұтас мәтіндер өзара сабақтасқан сөйлемдерден тұрады, олар бөлiмдер, тарау, кіріспе және кітаптардан топтастырылады. Мағыналы азат жолдары сатылы құрастырылған және оқырманға мәтіннің логикалық құрылымын түсінуіне көмектесетін тақырыппен, тақырыпшамен белгіледі. Тұтас мәтiндерге сипаттама (көркем және техникалық), баяндау (әңгiме, есеп берулер, репортаж), түсiндiру (пiкiр, қорытынды, талдау) жатады.
«Дискретті мәтіндер» немесе «жадағай мәтіндер кесте, графиктер, диаграмма сияқты мәтіннің ақпараттық бірліктерінен тұратындықтан, басқа оқу дағдыларының әрекеттерін талап етеді.
«Аралас мәтіндер» «тұтас» және «дискретті мәтіндердің» ерекшеліктерін біріктіреді. Аралас мәтіннің вербалды және бейвербалды элементтері бір-бірін толықтырып тұратын сөз және сөзсіз көрсетілген элементтер арқылы ерекшеленеді. Бүгінгі күні көптеген ақпараттық мәтіндер презентациялық форматта (веб-парағы, журналдар және т.б.) әзірленеді.
«Құрамдас мәтіндер» мағына ғана емес, формат жағынан да әрқайсысы бір-біріне тәуелсіз әртүрлі /бірнеше/ мәтіндерден құрастырылады. Сонымен қатар мұндай мәтіндер өзінің мағыналық жағына байланысты және ойды толық аяқтап, мәтіннің диагностикалық мақсатын анықтайды [3].
PISA халықаралық зерттеуіндегі оқу сауаттылығында берілетін тест тапсырмаларындағы мәтіндер келесідей форматтарда құрастырылады: тұтас мәтіндер – 39%, дискретті мәтіндер (жадағай) – 30%, аралас мәтіндер – 23%, құрамдас мәтіндер – 8%.
Екіншісі – ахуал. PISA тест тапсырмалары 15 жастағы білім алушы өмірде кездестіре алатын шынайы жағдайдың шарттарын үлгілейді. Білім алушы оқығанын мазмұндамай, берілген мәтіннен ақпаратты іздеу және түсінік беру қабілетін көрсетуі тиіс.
Үшіншісі – сұрақтар. PISA халықаралық зерттеуінде оқу сауаттылығы бағыты бойынша сұрақтардың мынандай түрлері қолданылады: ашық сұрақтар, жабық сұрақтар, екі типті сұрақтар.
Екі типті сұрақтарда сарапшылық бағалауды қажет етпейді, «иә» немесе «жоқ», «өзгереді» немесе «өзгермейді», «келісемін» немесе
«келіспеймін», «дұрыс» немесе «бұрыс» деп жауап берілетін сұрақ түрі.
PISA тест тапсырмаларының құрылымы мәтінді толық түсінуге бағыттала отырып, үш оқырмандық біліктілікті және соған қатысты іс-әрекеттерді орындауды талап етеді. Біріншісі, қажетті ақпаратты табу, оны жалпы мәтіннің мәнмәтінінен шығарып алу (ақпаратты, іріктеу және жинаумен байланысты дағдылар), екіншісі, біріктіру және түсіндіру (мәтінді түсіну үшін оқығанын өңдеу, оқырманның ойы мен автор идеясын бір арнаға тоғыстыру), үшіншісі, түсіну және бағалау (білімге, идеяға, мәтіннің мазмұнына сүйену, түсінгенін тұжырымдау және мәтін ақпаратының мазмұны мен түріне жеке көзқарасын білдіру, берілген ақпарат негізінде болжамдар жасау).
Оқырмандық шеберлік деңгейіне қарай PISA тест тапсырмалары ең қарапайым тапсырмадан тым күрделі тапсырмаға ауысып отырады.
PISA бағдарламасының оқу сауаттылығы компоненттері 3 түрге бөлінеді:
1. Жағдаят
2. Мәтін
3. 3.Аспект
Мәтін, жағдаят және сұрақ – оқу сауаттылығын бағалаудың 3 негізгі өлшемі. Оқуға арналған материалдар әртүрлі форматта көрсетілген, атап айтқанда, көркем әдебиет және ғылыми танымал мәтіндер, ресми құжаттар, қоғамдық маңызды жағдайлар туралы мәлімет, кестелер, графиктер, диаграммалар мен карталар форматында ұсынылады.
1-құрамдауыш – Жағдаят:
Жағдаяттың санаттары: жеке пайдаланым үшін оқу, көпшілік пайдаланым үшін оқу (қоғамдық), білу үшін оқу және оқыту үшін оқу.
Жағдаят-тапсырмаларда кездесетін өмірлік оқиғалар. Осыған орай PISA бағдарламасында жағдаяттың қамтылуы:
жеке жағдаяттардың -30%
қоғамдық жағдаяттардың -30%
білім беру жағдаяттарының – 25%
кәсіби жағдаяттардың -15%
Жағдаяттың 4 сипаты бар:
1. Жеке категория (тұлғаның зияткерлік қызығушылығын қанағаттандыруға арналған мәтіндер, яғни жеке адам туралы зерттеулер, жеке хаттар, биография);
2. қоғамдық категория (қоғамның жалпы мәселелері мен қызметке қатысты мәтіндер, ресми құжаттар, іс- шаралар туралы ақпараттар, қоғамдық хабарлар);
3. білімділік, оқыту категориясы ( ережеге сай, арнайы оқытуға арналған оқулықтағы мәтіндер, ақпаратты жинақтау, білу үшін оқу);
4. кәсіби категория (жұмысқа, мамандыққа қатысты мәтіндер, белгілі бір мекемеге байланысты ережелер айтылады).
2-құрамдауыш- Мәтін:
Мәтіннің (формасы) нысаны 4 – ке бөлінеді.
1. Тұтас мәтін ( көркем әдебиет мәтіндері, репортаж, өлең, пьеса, мақала, жұлдыз жорамал, техникалық мәтін, заң, ғылыми негіздемелер, нұсқау)
2. Жадағай (тұтас емес) мәтін (графика, кесте, сурет, диаграмма, жарнама, сканворд, хабарландыру, карта, анкета, құттықтау, комментарий)
3. Аралас мәтін (тұтас және тұтас емес мәтіндердің сипатын біріктіреді, авторлық веб – парақтар).
4. Құрамдас мәтін (бір тақырып, бірақ әр автордың пікірі, ойы. Мысалы, аққу тақырыбына жазылған әрбір ақынның туындысы немесе әр газеттегі бірдей тақырыпқа жазылған материал және бірнеше тақырыпты қамтитын үзік –үзік мәтіндер).
Мәтіннің (типі) түрі 6 бөліктен тұрады.
1. Сипаттау («не?» деген сұраққа жауап береді, ақпаратты көрсетеді, техникалық нұсқау)
2. Баяндау ( мазмұндау) (қандай? қашан? деген сұраққа жауап береді, роман, әңгіме, пьеса, өмірбаян, комикс, оқиға жайындағы газет есебі)
3. Түсіндіру( мазмұндама) (жады үлгісін көрсететін диаграмма, онлайн- энциклопедия жазбасы)
4. Дәлелдеу (аргументациялау) (редакторға хат, даулы тақырыпты шешу)
5. Нұсқау (инстуркция) (қолданудың бағытын көрсетеді, мысалы, рецепт, басқа да нұсқаулар).
6. Келісім (бір мақсатқа жетуге бағытталған мәтіндер, хаттар, электрондық хаттар, хабарламалар).
3-құрамдауыш – Аспект:
Үшінші компонент – аспект. Аспектінің өзі бес тармақтан тұрады:
1. Ақпаратты іздеу (мәтіннен тірек сөздерді табу, кодты таңбалау)
2. Кеңінен түсіну (мәтінге жоспар құру, тақырыпшаларға бөлу, ат қою, аннотация, тезис).
3. Интерпретациялауды дамыту. Бұл оқушылардың қызығушылығын арттыру үшін ерекше әдіс-тәсілдер арқылы логикалық ойлау дәрежесін дамыту, ықтимал жауап беруге құлшындыру.
4. Мәтін мазмұнын көрсету және бағалау. Мұнда мәтін типтерінің қайсысына жататынын анықтау. Оқиғалы мәтін болса, композициялық құрылымына талдау жасалады.
5. Мәтін формасын (нысанын) көрсету керек. Шығарманың жанрына тоқталу, автордың ойы мен идеясын, тақырыбын ашу, әдебиет теориясына талдау жұмысы жүргізіледі.
Әлем тәжірибесі көрсеткеніндей, кез келген мемлекеттің әлеуметтік экономикалық дамуы сол елдің білім жүйесі мен азаматтарының білім дәрежесіне байланысты. Қазақстанның әлемдегі бәсекеге барынша қабілетті елдердің қатарына енгізуіне білім беру ісі басты құралы болып табылады. Сондықтан, Қазақстанның халықаралық зерттеулерге қатысуы білім саласын дамытуда стратегиялық маңызға ие. Зерттеу нәтижесінде алған мәліметтер еліміздің білім сапасы мен әлемдік білім беру жүйесіндегі орны жөнінде ой өрбітуге мүмкіндік береді.
